
MOLTAÍ

Iarrann an Coiste um Iompar agus um Thurasóireacht ar an gCoiste um Rialú Buiséadach, mar 
an coiste atá freagrach, na moltaí seo a leanas a ionchorprú ina thairiscint i gcomhair rúin:

1. á chur in iúl gur geal léi cinneadh na Cúirte Iniúchóirí go bhfuil cuntais Ghníomhaireacht 
Iarnróid an Aontais Eorpaigh (‘an Ghníomhaireacht’) don bhliain airgeadais 2022 
dlíthiúil agus rialta maidir le gach gné ábhartha; ag tabhairt dá haire, thairis sin, gur 
cláraíodh 28 neamhchomhréireacht in 2022, lena léirítear go bhfuil meath ag teacht ar 
roinnt neamhchomhlíonadh airgeadais i gcomparáid leis na blianta roimhe sin;

2. ag tabhairt dá haire gur measadh gurb é EUR 34.98 milliún a bhí sa bhuiséad bliantúil 
deiridh na Gníomhaireachta do 2022 (EUR 26.28 milliún ó fhóirdheontas AE, EUR 8 
milliún ó tháillí agus muirir) agus gurbh é 99.95 % i ngealltanais an ráta cur chun feidhme; 
mar gheall ar ioncam ó tháillí agus ó mhuirir atá níos ísle ná mar a beartaíodh, d’iarr an 
Ghníomhaireacht leasú ar an mbuiséad agus ba é EUR 33.9 milliún an buiséad deiridh;

3. ag tabhairt dá haire, as na 207 n-eochairtháscaire feidhmíochta, gur baineadh 167 díobh 
amach, nár baineadh 19 díobh amach ach i bpáirt, nár baineadh 11 díobh amach, nárbh 
fhéidir measúnú a dhéanamh ar 8 díobh agus gur cuireadh 2 díobh ar athló;

4. ag tabhairt dá haire gurbh ionann toradh an bhuiséid in 2022 agus EUR 81 821, ar méadú 
é i gcomparáid le EUR 69 638 in 2021;

5. á chur i bhfáth gur lean cuideachtaí iarnróid Eorpacha dá dtéarnamh ó phaindéim COVID-
19 in 2022; á chur i bhfáth gur dhá fhachtóir riachtanacha iad athléimneacht leanúnach 
na hearnála iarnróid, mar aon lena hastaíochtaí ísealcharbóin, chun filleadh ar na leibhéil 
a bhí ann roimh an bpaindéim amach anseo;

6. á chur in iúl gur geal léi gur éirigh le Grúpa Stiúrtha an Phacáiste Iarnróid leanúint dá 
ghníomhaíochtaí lena ndéantar meastóireacht ar ullmhacht na Gníomhaireachta don 4ú 
Pacáiste Iarnróid;

7. ag tabhairt dá haire go bhfuil Gníomhaireacht Iarnróid an Aontais Eorpaigh tar éis roinnt 
tionscnamh a spreagadh a bhfuil sé mar aidhm leo borradh a chur faoin trácht iarnróid 
(paisinéirí agus lasta araon), lena n-áirítear bearta chun trácht iarnróid idirnáisiúnta a 
chomhordú agus chun teicneolaíochtaí nua a fhorbairt, amhail uathoibriú traenacha, 
rannchuidiú leis an gcomhtháthú, borradh a chur faoi gheilleagar an Aontais agus faoin 
aistriú glas agus digiteach;

8. ag aithint fheidhmíocht inmholta na Gníomhaireachta in 2022, ag comhlíonadh a róil mar 
údarás AE atá freagrach as údaruithe chun feithiclí iarnróid a chur ar an margadh, 
deimhnithe sábháilteachta aonair do ghnóthais iarnróid, agus as formheasanna ERTMS 
taobh riain a eisiúint; ag moladh an mhéadaithe ar sheachadadh údaruithe na 
Gníomhaireachta chun 1861 feithicil iarnróid a chur ar an margadh, 66 deimhniú 
sábháilteachta aonair do ghnóthais iarnróid agus 2 fhormheas ERTMS taobh riain 
d’ainneoin an mhéadaithe ar líon na n-iarratas a fuarthas; á mheabhrú a thábhachtaí atá 
sé ERTMS a thabhairt chun críche faoi 2030; ag moladh go bhfuil na héachtaí sin ina 
bhfigiúirí ceannródaíocha ó cuireadh Colún Teicniúil an 4ú Pacáiste Iarnróid chun 

feidhme ina iomláine ag an nGníomhaireacht;

9. á chur in iúl gur geal léi an tuarascáil maidir le sábháilteacht agus idir-inoibritheacht 
Iarnróid an Aontais; á aithint gurb ann do thiomantas leanúnach do chuspóir na 
Gníomhaireachta Limistéar Eorpach Aonair Iarnróid a chruthú mar aon lena hobair 
leanúnach i bpríomhréimsí amhail rialacha náisiúnta a laghdú agus aibíocht sonraíochtaí 
teicniúla maidir le hinoibritheacht a áirithiú; ag tabhairt dá haire go dtacóidh an obair 
thábhachtach sin le hidir-inoibritheacht iarnróid a neartú ar fud na hEorpa, i gcomhréir le 
hionchais bheartais an Choimisiúin Eorpaigh;

10. á chur in iúl gur oth léi go bhfuil na ceanglais reatha maidir le tionóiscí agus teagmhais 
sábháilteachta iarnróid a thuairisciú ilroinnte ar fud na hEorpa, teoranta d’fheidhm 
formhaoirseachta amháin, agus nach dtacaíonn uirlis chumasúcháin iomchuí leo, agus á 
iarraidh, dá bhrí sin, ar an gCoimisiún Eorpach aghaidh a thabhairt ar an mbearna sin agus 
aon chistiú is gá a chur ar fáil chuige sin;

11. á chur i bhfáth gur léiríodh le cogadh foghach neamhdhleathach gan údar na Rúise i 
gcoinne na hÚcráine an ról ríthábhachtach a d’fhéadfadh a bheith ag na hiarnróid; ag 
tabhairt dá haire, ó rinneadh ionradh ar an Úcráin, go bhfuil na hiarnróid ina sócmhainn 
shuntasach do ghluaiseacht daoine agus earraí, go háirithe le dúnadh aerspás na hÚcráine 
don eitlíocht shibhialta; á chur i bhfios go bhfuil saighdiúirí, oibrithe riachtanacha, 
cónaitheoirí, chomh maith le go leor earraí ríthábhachtacha amhail earraí talmhaíochta á 
n-iompar ag iarnróid na hÚcráine; á aithint gur rannchuidigh an Ghníomhaireacht le 
comhar AE leis an Úcráin maidir le hathléimneacht agus forbairt nasc iarnróid, gur 
thacaigh sí leis an Úcráin agus leis na daoine ar fud an domhain trí bhealaí breise a aimsiú 
chun méid an iompair de tháirgí bia na hÚcráine d’iarnród a mhéadú;

12. ag tabhairt dá haire go mbeidh an creat agus acquis AE curtha chun feidhme acu nuair a 
thiocfaidh tíortha is iarrthóirí ar bhallraíocht san Aontas isteach san Aontas; á chur i 
bhfios go gcuirfidh sé sin ar chumas shaoránaigh AE an t-iarnród a úsáid mar mhodh 
iompair atá neamhdhíobhálach don chomhshaol agus sábháilte agus a gcuid earraí a 
iompar ó/chuig Oirdheisceart na hEorpa, ós rud é go bhfuil conairí lasta iarnróid ag 
nascadh na mBalcán Thiar le AE sa lá atá inniu ann; ag cur béim ar ról IPA agus 
Thionscadal na mBalcán Thiar a bhaineann le tacú leis an Treoir maidir le hIdir-
inoibritheacht agus le cur chun feidhme na Treorach maidir le Sábháilteacht i measc 
thairbhithe an tionscadail; ag tabhairt dá haire freisin go gcuirfear bonn ar fáil leis sin 
chun seirbhísí iarnróid a oscailt ar an margadh agus chun turas traenach gan uaim a 
dhéanamh ón réigiún comharsanachta sin agus chuige;

13. á chur in iúl gur geal léi tionscadal EUMedRail, lena gcuirtear comhar réigiúnach chun 
cinn le comhpháirtithe na Meánmhara Theas faoi Bheartas Comharsanachta na hEorpa; 
ag tabhairt dá haire, go háirithe, go spreagtar leis an tionscadal malartú dea-chleachtas i 
réimse idir-inoibritheacht agus sábháilteacht chóras iarnróid an Aontais agus cur chun 
cinn an Chórais Eorpaigh um Bainistiú Tráchta Iarnróid (ERTMS);

14. ag moladh éifeachtúlacht agus forghníomhú buiséid na Gníomhaireachta trí Phlean 
Gníomhaíochta um Neartú a glacadh mar chuid de Dhoiciméad Clársceidealaithe 
Aonair 2023-2025; ag tabhairt dá haire, áfach, nach féidir leis na hiarrachtaí sin buiséad 
neamhleor a chúiteamh; ag tabhairt dá haire gur príomhdhoiciméid iad an Doiciméad 

Clársceidealaithe Aonair agus an Tuarascáil Bhliantúil Chomhdhlúite ar 
Ghníomhaíochtaí lena n-áirithítear rialachas éifeachtúil na Gníomhaireachta, ó thaobh 
pleanála, faireacháin agus tuairiscithe de;

15. ag moladh an leibhéil an-ard digitithe atá bainte amach ag an nGníomhaireacht, trí 
dheireadh a chur le próisis pháipéir agus trí réitigh ar líne a thabhairt isteach amhail 
ríomhsholáthar, ríomhshonrascadh, áirithint leictreonach taistil; ag tabhairt dá haire gur 
chomhoibrigh an Ghníomhaireacht go leanúnach leis an gCoimisiún Eorpach chun a 
héifeachtúlacht a mhéadú;

16. á mheabhrú go bhfuil an buiséad is lú ag an nGníomhaireacht i measc na 
ngníomhaireachtaí iompair in ainneoin na dtairbhí comhshaoil den scoth a bhaineann le 
hiarnróid ar thug an Coimisiún tús áite dóibh; ag moladh an mhéadaithe atá tagtha ar 
bhuiséad na bliana fioscaí 2022, agus iarrachtaí éagsúla ag gabháil leis chun feabhas a 
chur ar an iomaíochas, chun sábháilteacht a fheabhsú agus chun idir-inoibritheacht 
trasteorann a chur chun cinn; á iarraidh, mar sin féin, go méadófaí an buiséad chun a 
áirithiú go mbeidh acmhainní riachtanacha ag an nGníomhaireacht chun feidhmiú mar 
údarás éifeachtúil agus chun a cúraimí a chomhlíonadh go héifeachtach;

17. á chur in iúl gur geal léi an méadú ar uasteorainn na ngníomhairí buana go 154 dhuine 
aonair, i gcomparáid le 151 ghníomhaire in 2021; ag aithint, thairis sin, iarrachtaí na 
Gníomhaireachta i dtreo na paireachta inscne; ag tabhairt dá haire go bhféadfaí feabhas 
suntasach a chur ar chúrsaí; faoi láthair, is fir iad 65% den dáileadh foriomlán foirne, agus 
is mná iad 35% de, agus tá an bhearna inscne sin níos suntasaí fós i róil bhainistíochta; 
ag tathant ar an nGníomhaireacht dlús a chur lena gealltanas d’ionadaíocht inscne atá 
cothrom i ndáiríre a bhaint amach, i bhfianaise thorthaí iniúchadh inscne 2022;

18. ag moladh fhreagairt réamhghníomhach na Gníomhaireachta ar na moltaí a cuireadh 
amach i mbreathnóireacht na bliana roimhe sin, ag tathant ar an nGníomhaireacht 
seiceálacha éifeachtacha a thabhairt isteach chun stádas FBManna iarratasóirí a fhíorú; á 
chur in iúl gur geal léi cur chun feidhme rialuithe feabhsaithe chun stádas FBManna a 
fhíorú le haghaidh iarratais ar Dheimhnithe Sábháilteachta Aonair agus ar Údaruithe 
Feithiclí;

19. á mholadh go ndeonódh an Pharlaimint urscaoileadh do Stiúrthóir Feidhmiúcháin na 
Gníomhaireachta i ndáil le cur chun feidhme bhuiséad na Gníomhaireachta don bhliain 
airgeadais 2022.

IARSCRÍBHINN: NA hEINTITIS NÓ NA DAOINE ÓNA bhFUAIR AN RAPÓIRTÉIR 
IONCHUR

The rapporteur declares under his exclusive responsibility that he did not receive input from 
any entity or person to be mentioned in this Annex pursuant to Article 8 of Annex I to the 
Rules of Procedure.

